
2026  гъэ,  бадзэуэгъуэм (июлым)  и  25,  щэбэт

Ищхъэрэ – Кавказ къэрал академием и хэщIапIэм 
щыIэ, Урысейм и ЛIыхъужь Боташев Къэнэмэт и цIэр 
зезыхьэ зауэ егъэджэныгъэмкIэ Купсэм и тхыдэмкIэ 
мыхьэнэшхуэ зиIэ махуэу щытащ бадзэуэгъуэм (июлым) 
и 20-р.

АтIэ, мы махуэм курсант 94-м – Купсэм япэу къищта 
ныбжьыщIэхэм – зауэ тхьэлъанэр ятащ. Зи гъащIэр за-
уэ къулыкъум езыпх курсантхэм захуигъэзащ зауэ – 
егъэджэныгъэ Купсэм и унафэщI, «Герои Карачаево-
Черкесии» хэгъуэгу кадровэ программэм къыщIигъэ-
кIа, Гуеигъэм и орденыр щэнейрэ къызыхуагъэфэща 
Магомедов Рустам.   

Фигу къэдгъэкIыжынщи, мы зауэ-егъэджэныгъэ 
Купсэм зи цIэр зэрихьэр Урысейм и ЛIыхъужь, лётчик 
цIэрыIуэ, генерал, зи гъащIэр Хэкум псэемыблэжу къу-
лыкъу хуэщIэным и щапхъэ нэс хъуа цIыхущ. 

Зауэ къулыкъу

ЩIыхьыр  яIэту

УЗДЕНОВ Солтан УФ-м и Къэрал Ду-
мэм и IX зэхуэшэсыгъуэм и хэхыныгъэ-
хэм и Къэрэшей-Черкес зы мандат хэха-
кӀуэ щӀыпӀэ зи №19-м къыбгъэдэкӀ кан-
дидату зэрыхэтыным папщӀэ, тхылъхэр 
КъЧР-м и ХэхакӀуэ комиссэм и пащхьэ 
ирилъхьащ.

Нэхъ пасэу Узденов Солтан и канди-
датурэр «Зыуэ щыт Урысей»-м и ХХӀII 
Зэхуэсышхуэу Москва къалэм мэкъуауэ-

«Хэхыныгъэ-2026»

Тхылъхэр  щIилъхьащ

«Нобэрей курсант ныбжьыщIэхэр лъа-
гъуэхэшу зэрыщытыр абыхэм я дежкIэ 
жэуаплыгъэ инщ, щапхъэгъэлъагъуэщ, 
ахэр Боташев Къэнэмэт и лэжьыгъэм я 
пыщакIуэщ. ИкIи, Хэкум къулыкъу хуа-
щIэну тхьэлъанэ хуащIкIэрэ, курсант къэс 
къыгуроIуэ егупсысауэ, тегъэчынауэ къ-
хиха Iуэхум зэрыбгъэдыхьар. 

Си гум къыбгъэдэкIыу сахуохъуахъуэ 
курсантхэм зыхуагъэувыжа, мыхьэнэ ин 
зиIэ къалэным папщIэ. Дэтхэнэми щIыхь 
хэлъу и еджэныгъэр икIуну, зыщIэхъуэпс 

IэщIагъэр зригъэгъуэтыну, узыншагъэ бы-
дэ, дзыхь зыхуэпщI хъун ныбжьэгъухэм 
щымыщIэну сахуохъуахъуэ. 

Къулыкъум дежи, зауэ IэнатIэми, гра-
ждан IуэхухэмкIи фыкъимыкIуэт, пэжагъ 
фхэлъу сыт хуэдэ пщэрылъри вгъэзащIэ!» - 
щитхащ социальнэ зэпыщIэныгъэхэм ди 
хэгъуэгум и лIыщхьэ Темрезов Рэшид, 
курсантхэм захуигъазэкIэрэ.

Зыгъэхьэзырар 
АБИДОКЪУЭ Люсанэщ

Республикэ клиническэ 
сымаджэщым и хэщIапIэм 
хьэщIэм къыпежьащ КъЧР-м 
узыншагъэр хъумэнымкIэ и 
министр Камурзаевэ Дина-
рэ, хэгъуэгу лъынтхуэ Ку-
псэм и унафэщI Темрезов 
Марат, купсэм и лэжьа-
кIуэхэр. 

Куэд щIакъым, хэгъуэгум 
и лъынтхуэ Купсэр илъэс 15 
зэрырикъуам и щIыхькIэ 
республикэм щекIуэкIа гу-
фIэгъуэ дауэдапщэхэм хэта-
уэ щытащ Шляхто Евгений 
Владимирович икIи, КъЧР-м 
и Iэтащхьэм и унафэкIэ абы 
хуагъэфэщат хэгъуэгум и 
нагъыщэ нэхъ лъапIэ ды-
дэр — «За заслуги перед 
Карачаево-Черкесской Рес-
публикой» орденыр. Ар 
дохутыр цIэрыIуэм хуэфащэ 
дыдэу къилъэща щIыхьы-
цIэщ, ди республикэм и ме-
дицинэм зиужьыным хуищI 
хэлъхьэныгъэ куур, илъэс 
куэд хъуауэ къыддиIыгъ зэ-
пыщIэныгъэр къыхэплъы-
тэмэ.

Евгений Владимирович – 
ди къэралым кардиологие 
и лъэныкъуэкIэ и IэщIагъэм 
пашэхэм ящыщщ. Абы и 
Iуэху зэхэщIыкI лъагэм, Iэ-
щIагъэ IэпщIэлъапщIагъым 

Узыншагъэр хъумэным

Къэрэшей-Черкес Республикэм лэжьыгъэ IуэхукIэ 
къеблэгъащ УФ-м узыншагъэр хъумэнымкIэ и Мини-
стерствэм епха, «Национальный медицинский иссле-
довательский центр имени В. А. Алмазова» ФГБУ-м 
и генеральнэ унафэщI, Урысейпсо кардиологическэ 
жылагъуэм и президент, УФ-м и Минздравым шта-
тым хэмыт и кардиолог - IэщIагъэлI, РАН-м и акаде-
мик, КъЧР-м щIыхь зиIэ и дохутыр  Шляхто Евгений 
Владимирович. 

«Узыншагъэ  яIэныр  –  
ди  къалэнщ»  

къулыкъу хуащIэ щIыдэлъху 
узыншагъэр хъумэным зыу-
жьыныгъэ игъуэтыным. 

Апхуэдэ дохутырым, абы 
и гуп IэпщIэлъапщIэм я 
эксперт дэIэпыкъуныгъэ 
уиIэным мыхьэнэ хэха иIэщ 
Къэрэшей-Черкесым узын-
шагъэр хъумэнымкIэ бэ-
зым зыужьыныгъэ лъагэ 
игъуэтынымкIэ. 

Евгений Владимирович 
и чэнджэщхэм я фIыгъэ-
кIэ, республикэм кардиоло-
гиемкIэ и къулыкъум и 
зыужьыныгъэ лъэныкъуэр 
къагъэщI, лэжьыгъэм хагъэ-
хьэ иджырей Iэмалхэмрэ 
бгъэдыхьэкIэхэмрэ медици-
нэ дэIэпыкъуныгъэ жыла-
гъуэм егъэгъуэтынымкIэ, 
зэпыщIэныгъэ быдэ яку 
дэлъ мэхъу, я лэжьыгъэм 
фIагъ лъагэ иIэу къызэра-
гъэпэщ «первичнэ звено»-
кIэ дызэджэмрэ технологие 
лъагэхэр къэзыгъэсэбэп ме-
дицинэ купсэ щэджащэхэм-
рэ. Апхуэдэ Iуэху бгъэдыхьэ-
кIэм лъэкIыныгъэ къызэре-
гъэпэщ проект щэджащэ-
хэр щыдгъэзащIэкIэ сыт  
и лъэныкъуэкIи зэпэшэча 
унафэ къэтхьынымкIэ. 

ХьэщIэр ди хэгъуэгум 
къызэреблэгъам и про-

граммэм къриубыдэу, гу-
пым япэ щIыкIэ зрагъэ-
лъэгъуащ республикэ сы-
маджэщым ипкъ иту яухуэ 
IэзапIэ-диагностическэ Iуэху-
щIапIэр. Ар яухуэ феде-
ральнэ проектым ипкъ иту.

Шляхто Евгений ирагъэ-
лъэгъуащ дяпэкIэ къагъэ-

щIыну ухуэныгъэм и архи-
тектурэ проектыр, и гугъу 
ящIащ а IуэхущIапIэм тех-
нологие лъагэ зиIэ медици-
нэ IэмэпсымэхэмкIэ зэраузэ-
дынур лучевой диагности-
кэмрэ эндоваскулярнэ хи-
рургиемрэ хуэгъэзауэ, ап-
хуэдэуи, щагъэгъуэзащ ком-«Зыуэ щыт Урысей» партым и хьэрычэткIэ щхьэхуэу 

егъэджакIуэхэм зэрадэIэпыкъуну Iэмалхэри яубзыхуащ.
Унафэм ипкъ иткIэ егъэджакIуэхэм ягъуэтыну гу-

лъытэ нэхъыщхьэхэм ящыщщ: 
▪ егъэджакIуэ IэщIагъэм пщIэ лейрэ жылагъуэ мы-

хьэнэрэ етыныр;
▪ педагогхэм я щIэныгъэм хагъэхъуэнымкIэ, я Iэп-

щIэлъапщIагъыр къаIэтынымкIэ лъэкIыныгъэфIу щы-
Iэр ягъэгъуэтыныр;  

▪ я IэщIагъэмрэ гуащIэдэкI хуитыныгъэхэмрэ яхуэ-
гъэзауэ юридическэ хуэIухуэщIэхэмкIэ пщIэншэу къызэ-
гъэпэщыныр; 

▪ езыгъэджэн щIэзыдзагъащIэхэр я IэщIагъэм тыншу 
хэзыгъэгъуэзэфыну унэтIакIуэхэм я нэIэ щIэгъэувэныр;   

▪ къэрал электроннэ егъэджэныгъэ хэкIыпIэхэм 
пщIэншэу ихьэфу гъэпсыныр; 

▪ илъэс 25-кIэ егъэджакIуэу лэжьахэм «ГуащIэдэкIым 
и ветеран» щIыхьыцIэр яфIэщыныр.

«Къэрэшей-Черкесым деж егъэджакIуэм мыхьэнэш-
хуэ щаIэщ къыдэкIуэтей щIэблэр гъэсэнымрэ дяужь 
къиувэну IэщIагъэлIхэр гъэхьэзырынымрэкIэ. Шэч къы-
тесхьэкъым, къыдата IэмалыщIэхэри зыхэтщIэу ди 
егъэджэныгъэм и бэзым зэрыщхьэпэнум, абы IэщIагъэлI 
ныбжьыщIэхэр къызэрыдишэхынумрэ къызэриIэтынум-
рэ, педагогхэр ехъулIэнымкIэ сэбэп  хъуну лъэкIыны-
гъэхэр къазэрыритынум», — щитхащ МАКС-м ди хэгъуэ-
гум и Iэтащхьэм. 

ЛЫХЬ Тимур  

ЕгъэджакIуэ IэщIагъэм и щIыхьыр егъэлеяуэ зэры-
лъагэм, педагогхэм я гуащIэдэкIым и пщIэр къэIэ-
тыным, я IэпщIэлъапщIагъым хэгъэхъуэнымрэ я гуа-
щIэдэкI хуитыныгъэхэр хъумэнымрэ щIэзыгъэбыдэ 
Унафэм Iэпэ щIидзащ ди къэралым и ЛIыщхьэ 
Путин Владимир.     

И  пщIэр  лъагэщ

ЦIыхубэ программэ

плексыр Iыхьэ-IыхьэкIэрэ  
лэжьыгъэм зэрыхагъэхьэ-
нум.

КъыкIэлъыкIуэу, еблэ-
гъащ капитальнэ зэгъэзэ-
хуэжыныгъэхэр зращIылъа 
хэгъуэгу лъынтхуэ Купсэм 
икIи зрагъэлъэгъуащ Iуэху-
щIапIэм щылажьэхэм я лэ-

жьыгъэр къызэрызэрагъэ-
пэщыр. Академикым уасэ 
ин хуищIащ ирагъэкIуэкIа 
зэгъэзэхуэжыныгъэхэм я 
фIагъым, къудамэр къызэ-
рызэгъэпэща медицинэ Iэ-
мэпсымэхэм.

ЕрыскъыхэкI, елэжь промышленностым и IуэхущIа-
пIэхэр дагъэ-гъэсынхэкIкIэ къызэгъэпэщыным хуэгъэ-
зауэ хэгъуэгухэм ягъэнэIуащ я  Iуэху зытетыр. 

Къэрэшей-Черкес Республикэм и ерыскъыхэкI, елэжь 
промышленностым и IуэхущIапIэхэр хуэныкъуэщ дагъэ-
гъэсынхэкI  зэмылIэужьыгъуэу литр мин 244-рэ. Ар — 
промышленностым и IуэхущIапIэхэр тыншу лэжьэным 
къыщымы-нэу, жылагъуэр зыхуэныкъуэ ерыскъыхэкI, 
продукцэр зэпымыууэ Iэрагъэхьэным и Iэмалщ. 

ВидеозэIущIэм хэтахэм гулъытэ хэхакIэ къыхагъэ-
щащ социальнэ мыхьэнэ зиIэ ерыскъыхэкIхэр къыщIэ-
зыгъэкI IуэхущIапIэхэр дагъэ-гъэсынхэкIхэмкIэ къызэ-
гъэпэщыныр зэпыу зэрымыхъунур.  

Дагъэ-гъэсынхэкIхэмкIэ IуэхущIапIэхэр къызэгъэпэ-
щыныр нэIэм щIэтщ, щытыкIэр махуэ къэси щIаплъыкI. 

УФ-м мэкъумэш хъызмэтымкIэ и Министерствэм 
ерыскъыхэкI, мэкъумэш къудамэм къыщIигъэкI продук-
цэм елэжьынымкIэ и Департаментым и унафэщI 
Скворцов Владимир иригъэкIуэкIа зэIущIэм хэлэжьы-
хьащ КъЧР-м мэкъумэш хъызмэтымкIэ и министрым 
и къуэдзэ Ныр Мухьэжыр, Министерствэм и IэщIа-
гъэлIхэр.

Iуэхур  зытетыр
УФ-м и вице-премьер Новак 

Александр иригъэкӀуэкӀащ гъэсы-
ныпхъэхэм я сату утыкум щыщы-
Ӏэ щытыкӀэм теухуа зэӀущӀэ. Абы 
хэтащ Ӏуэхур зэхьэлӀа Министер-
ствэхэр, ФАС-р, мы лъэныкъуэгъа-
зэм елэжь компаниехэр. 

ЗэрыжиӀамкӀэ, къащтауэ щыта уна-
фэхэм — щӀыдагъэхэкӀхэр хамэ къэ-
ралхэм емыгъэшэныр пӀалъэкӀэ гъэ-
увыӀэныр, къэралкӀуэцӀым щызекӀуэ 
сату утыкур гъэнщӀыныр, къыщӀа-
гъэкӀым хэгъэхъуэныр, щӀыдагъэ-
хэкӀхэр здагъэкъабзэ заводхэр зэра-
гъэпэщыжыныр — а лъэныкъуэхэм-
кIэ зыхэпщӀэу ехъулIэныгъэ къагъэ-
лъэгъуащ. 

Новак Александр къызэрыхигъэ-
щамкӀэ, къэралым и щӀыналъэ куэ-

ГъэсынхэкIым и щытыкIэр

дым щагъэува мардэр, лажьэ игъэ-
хъуапӀэ станцхэм я бжыгъэм хохъуэ, 
чэзухэр нэхъ мащӀэ мэхъу.

Къэрэшей-Черкесым гъэсыныпхъэ 
сату утыкум и щытыкӀэр зэтеувэ-
жауэ къалъытэ. «АЗС-хэм я зэпы-
щIэныгъэ инхэм къинэмыщӀауэ, гъэ-
сыныпхъэр здащэ игъэхъуапӀэ станц 
мыинхэмкӀэщ зэрызэбграшыр, ар сэ-
бэп мэхъу республикэм и цӀыхухэм 
гъэсыныпхъэр нэхъ тыншу яӀэрыхьэ-
нымкӀэ.

Уасэхэм я щытыкӀэр антимонополь-
нэ федеральнэ къулыкъущӀапӀэм и 
нэӀэм щӀэт зэпытщ. Абы къыдэкӀуэу, 
КъЧР-м щылажьэ АЗС-м и сетхэм 
чэзухэр щыщыӀэщ, апхуэдэуи, щӀыда-
гъэхэкӀхэр зэрат мардэхэр иджыри 
ягъэув. Ауэ къащтэ Ӏэмал зэхуэмыдэ-
хэм я фӀыгъэкӀэ щӀыналъэр щӀыда-

гъэхэкӀхэмкӀэ зэпӀэзэрыту къызэ-
гъэпэща мэхъу икӀи гъэсыныпхъэ-
хэмкӀэ сату утыкум и щытыкӀэр зэ-
тес щӀыным щхьопэ. 

Къыхэзгъэщынщи, япэ игъэщы-
пхъэхэр гъэсыныпхъэкӀэ къызыдо-
гъэпэщ. Апхуэдэщ зэгъэтӀылъэкӀ зи-
мыӀэ Ӏуэхутхьэбзэхэр цӀыхухэм язы-
гъэгъуэт къулыкъухэр, жылагъуэм 
я щыӀэкӀэ-псэукӀэр къызэзыгъэпэщ-
хэр, цӀыхухэр къезышэкӀ транспор-
тыр. Гулъытэ хэха яхудощӀ гъуэгухэр 
зыухуэхэм, хъызмэт лэжьыгъэм хэт 
ӀуэхущӀапӀэхэм. Куэд мыщӀэу ди хэ-
гъуэгум щрагъэжьэнущ гъавэ Ӏухы-
жыным, зэхагъэуващ мэкъумэш хьэ-
пшыпхэр къыщӀэзыгъэкӀхэм я реест-
рыр, яубзыхуащ мэкъумэшыщӀэхэм 
щӀыдагъэхэкӀхэр зэрыӀэрагъэхьэну 
щӀыкӀэр.

Республикэм и Правительствэм и 
лэжьакӀуэ гупыр йолэжь, Минэнер-
гом, вертикально-интегрированнэ кам-
паниехэм ядолажьэ», — МАКС-м щи-
тхащ ди республикэм и лӀыщхьэм.

ЗэпIэзэрыт мэхъуж

гъуэм и 28-м щекӀуэкӀам къыщыхалъхьащ.
Фигу къэдгъэкӀыжынщи, УФ-м и Къэ-

рал Думэм и хэхыныгъэхэр фокӀадэ ма-
зэм Ӏэ ӀэтынымкӀэ Зыуэ щыт махуэм 
екӀуэкӀынущ. Ӏэ щыфӀэтыфынур махуищым 
языхэзырщ — фокӀадэм и 18-м, 19-м е 
20-рщ.

Зыгъэхьэзырар 
ДЗЭМЫХЬ Маринэщ

КIуэ пэтми Къэрэшей-Черкесым и цIыху нэхъы-
бэм социальнэ контрактхэр къагъэсэбэп я гъащIэр 
ирагъэфIэкIуэн щхьэкIэ. Мыхьэнэшхуэ зиIэ а къэрал 
дэIэпыкъуныгъэ Iэмалыр къагъэIэрыхуэ Урысей 
Федерацэм и Президент Путин Владимир ищIа пщэ-
рылъхэм япкъ иту, «Унагъуэ» лъэпкъ проектым и 
къэухьхэм хиубыдэу, «Зыуэ щыт Урысей» партым и 
щхьэпэныгъэкIэ. 

А Iэмалыр зыдагъэIэпыкъумэ, пIалъэкIэ зыпэщIэхуэ 
гугъуехьхэр къызэранэкIыну къудейкъым, атIэ унагъуэм 
и зэIузэпэщым лъабжьэ быдэ хуагъэтIылъынущ: лэжьа-
пIэ къагъуэтынущ, я Iуэху яублэнущ, уней мэкъумэш 
хъызмэтым зрагъэужьынурэ, узыщыгугъ хъуну хэхъуэ-
хэри зрагъэгъуэтынущ.

2026 гъэм и япэ илъэс ныкъуэм республикэм щызэ-
дащIащ социальнэ контракт 1359-рэ. ДэIэпыкъуныгъэ 
ягъуэтащ лэжьапIэ IэнатIэ къэзыгъуэтыну, хыхьэхэ-
кIымрэ уней мэкъумэш хъызмэтымрэ зрагъэужьыну 
хуейхэм, гъащIэм щытыкIэ гугъу иригъэувахэм. 

Социальнэ контрактхэр ялъос зауэ операцэ хэхам хэт-
хэми. Хэкум и хъумакIуэхэмкIэ ар дэIэпыкъуныгъэ къу-
дейкъым, атIэ гъащIэ лъэхъэнэщIэ зэхаублэнымкIэ, я му-
радхэр зыIэрагъыхьэнымкIэ лъэкIыныгъэфIщ. 

Социальнэ контрактым республикэм щыпсэухэм къа-
хузэIуех къэкIуэнум хуэгъэза гугъапIэхэр. 2021 гъэм ще-
гъэжьауэ а лъэкIыныгъэр къагъэсэбэпагъэххэщ Къэрэ-
шей-Черкесым щыпсэу цIыху мини 10-м щIигъум.

Соцконтрактхэр

ГъащIэр 
ирагъэфIэкIуэным

Урысейм щыпсэу лъэпкъхэм я зэкъуэтыныгъэм и Илъэсым

ращ къэрэшеибзэкIи урысыбзэкIи къыдэкIа 
«Илячин» жылагъуэ-узэщIакIуэ сабий журна-
лым. Абы къинэмыщIауэ, къыдигъэкIащ усэ, 
прозэ тхылъ куэд, щIэныгъэ статья 50-м 
щIигъу, зэреджэ-методическэ лэжьыгъэ 30-м 
нэблагъэ.  Абы сабиипсэхэр къыхуигъэушащ 
анэдэлъхубзэм. Салпагаровэ Кулинэ теухуауэ 
дэ нобэ дызыщыгъуазэр мащIэ дыдэщ. Тха-
кIуэм и Iэрытх дапщэ къыдэмыгъэкIауэ и 
Iэнэ къыдэгъэжым къыдэна!

Салпагаровэ Кулинэ хуэдэ цIыхухэр адрей-
хэм къазэрыщхьэщыкIыр аращи, абы и хьэлэла-
гъыр хошыпсыхьыж нэгъуэщIхэм зэрадэIэпы-
къум. АбыкIэ щапхъэ хьэлэмэт мэхъу Хасанов 
Назир и IэдакъэщIэкI «Къарча» тхылъыр. Ар 
щIэджыкIакIуэхэм янэсынутэкъым Салпагаровэ 
Кулинэ мыхъуамэ. 

Абы и гъащIэр зэрыщыту хуэунэтIауэ щытащ 
лъэпкъым, анэдэлъхубзэм, литературэмрэ 
щэнхабзэмрэ къулыкъу яхуэщIэным. Абы теу-
хуауэ фIы дыдэу итхащ журналист цIэрыIуэ 
икIи тхакIуэ Лайпанов Сеит: «А бгырыс бзылъху-
гъэ цIыкIуитIым – Салпагаровэ Кулинэрэ 
Ортабаевэ Риммэрэ – фIыщIапщIи саугъэти 
пэмыплъэу ящIащ къалэн къахуэхъуа Iуэхур. 
Абыхэм литературэр, лъэпкъ щэнхабзэр, Iуэ-
рыIуатэр апхуэдизу ягъэбеящи, къалэмыр зы-
гъабзэ, вагъуэхэр уэгум къыщызыщыпу зы-
къэзылъытэж дэтхэнэ цIыхухъуми апхуэдиз 
лэжьыгъэ игуэщIатэмэ, ди щIакхъуэ Iыхьэр 
пщIэншэу тшхыуэ къэтлъытэнтэкъым». 

Салпагаровэ Кулинэ и зэчийм лъэныкъуэ 
куэд къызэщIиубыдэт: ар куууэ гупсысэ лирикт, 
сыт хуэдэ миниатюрэри абы драматургие   
ин ищIыфынут. Абы сыт хуэдэ новеллэхэр        
итхрэт! 

Кулинэ Iэзэу «зэхиухуанэт» цIыхубэ гъэсэ-
ныгъэм и губзыгъагъэмрэ иджырей щIэны-
гъэм къигъэувхэмрэ. Абы хузэфIэкI къигъэна-
къым анэдэлъхубзэр къызэтегъэнэным, абы 
зегъэужьынымрэ ар цIыхухэм яхэхьэнымрэ 
хуэунэтIауэ. Абы ищIэ псори – программэхэр 
зэхэлъхьэныр, методическэ, зэреджэ тхылъ-
хэр, хрестоматиехэр тхыныр, сабий журналыр 
къыдэгъэкIыныр, нэгъуэщI Iуэхухэр – гъэн-
щIат зыпэрыт IэнатIэм, ар зыхуигъэлажьэ 

ЕтIуанэ классым абы япэ увыпIэр къе-
лъэщ къабзэу тхэнымкIэ (чистописание).  
Саугъэту кърат гъущI къабзий (перо) 
зыфIэлъ пхъэ къалэм. ЕплIанэ классыр 
«тху» защIэкIэ зэфIегъэкI. 1952 гъэм 
ебланэ классыр къыщиухым еджапIэм и 
комсомол организацэм и секретарт.

1952-1956 гъэхэм ар щеджащ Черкесск 
дэт педагогическэ училищэм. Абдежым 
щытащ блынгазетым и редактору. Ап-
щыгъуэми ар журналистикэм дехьэх. А 
зэманым абы и корреспонденцэхэр блын 
газетым къинэмыщIауэ, абазэ газетми 
къытрадзэт.  

Училищэр къиуха нэужь, и IэщIагъэмкIэ 
лэжьыгъэ щимыгъуэтым, мазэ зыбжанэкIэ 
унафэ хуищIащ къуажэ библиотекэм («избач» 
жыхуаIэу щыта «избачитальнэм»). Ауэ 
пцIым сыт и мыхьэнэ, еджапIэм щыIухьами 
гукIи, псэкIи, мылъкукIи арэзы хъуакъым – 
мазэм къихьыр сом 33-рэ къудейт. Ари къи-
лэжьын папщIэ къыхудэхуэт агитатор, 
комсомол организацэм и секретарь, еджа-
кIуэ бригадэм и унафэщI пщэрылъхэр 
зэдихьын. ЩытыкIэр нэхъри хьэлъэ ищIт 
и адэр зэрымыпсэужым, езыр унагъуэм и 
нэхъыжьу зэрыщытым, абы и гущIыIужкIэ 
езыми и унагъуэ зэриIэжым. Бгъэныщхьэ 
унэ цIыкIум уэшхыпсыр апхуэдэу къыпхы-
рыжти, абы щIагъэувэ пэгунхэмрэ тасхэм-
рэ зыкIи къащхьэпэтэкъым: уэншокухэмрэ 
шхыIэнхэмрэ апхуэдэу псыф хъути, зыте-
гъуэлъхьэни, зытрапIэни ямыIэу къанэт. 

Ауэ гугъуехьхэми пэрыуэгъухэми къы-
зэтрамыгъэувыIэу, ар 1957 гъэм щIыхьащ 
апщыгъуэм къызэIуаха Къэрэшей-Черкес  
педагогическэ институтым и заочнэ къуда-
мэм. Ерыщу Iуэхум пылъурэ, очнэ къуда-
мэм зригъэгъэкIуэжащ. Абы кIэлъыкIуэу 
IэнатIэхэр «насып джэшу» къыхуелъэлъэ-
хащ: гупым и старостэ, студент профсоюз 
комитетым и тхьэмадэ, парт организацэм и 
секретарым и къуэдзэ, институтым и еджа-
гъэшхуэ советым хэт… Ауэ псори хыфIи-
дзэу и унагъуэм къигъэзэжын къыхудэхуащ. 

1960 гъэм зэныкъуэкъуныгъэ зэпеуэр 
къызэринэкIри, ар абазэ газетым и редак-
цэм къыщыхутащ. Бзэм, художественнэ 
хъуным хуэпабгъэ публицистическэ пса-
лъэм елэжьын щIидзащ. А лъэхъэнэм 
газетым къытрадзэ и япэ рассказхэри.

Ауэ редакцэм зыщиIэжьакъым. Куэд 
мыщIэу Хужь Рэшид ягъакIуэ Москва щыIэ 
Ищхьэ парт курсхэм, ауэ абы ипэ къихуэу 
щIэгъэпсынщIауэ ет Къэрэшей-Черкес 
педагогическэ институтым и е 4-нэ, е 5-нэ 
курсхэм я зачетхэмрэ экзаменхэмрэ. Парт 
курсхэм еджэныр щызэлъэщIигъэхьа нэужь, 
зэрызэкIэлъыкIуэм хуэдэу и пщэм къыдэ-
хуащ КПСС-м и Къэрэшей-Черкес обко-
мым и лектор гупым и пашэ, партым и 
Прикубан райкомым и секретарь, мэкъу-
мэш хъызмэтым и лэжьакIуэхэм я проф-
союзым и область комитетым и тхьэмадэ 
пщэрылъхэр… Ауэ сыт хуэдэ IэнатIэхэр 
зэримыхъуэкIами, 1980 гъэм аргуэру 
къыщыхутэжащ  «Коммунизм алашара» 
газетым и редакцэм.

Хужь Рэшид теухуауэ и гукъэкIыжхэм-
кIэ къыддогуашэ «Абазашта» газетым и 
редактор нэхъыщхьэ Къул Фэрдаус. 

— ИлъэситхукIэ Министерствэм сы-
щыIати, си пщэ илъащ абазэ газетыр си 
нэIэм щIэзгъэтыну. Хужь Рэшид къызэ-
гъэпэщакIуэшхуэт, газет Iуэхухэр игъэ-
кIуэтэн папщIэ Iэмалу щыIэр къигъэ-
сэбэпт. Зэ сощIэж, ар Министерствэм 
IуэхукIэ нэкIуат. Газетым хабзэфIу къы-
декIуэкIт къуажэхэм кIуэурэ щIэджыкIа-
кIуэхэм яхуэзэу, газетым и махуэхэр 
къуажэхэм щрагъэкIуэкIыу. Апщыгъуэм 
Апсуа зэIущIэр щрагъэкIуэкIынут, ауэ 
къуажэм екIуалIэ гъуэгур мыхъумыщIэ 
дыдэт. Мывэ щыкъуей трегъэкIутэн хуейт. 
Сэ Министерствэм сызэрыщылажьэм пап-
щIэ къызэлъэIуащ: «НакIуэ узигъусэу мы-
вэ щыкъуей здагъэхьэзыр карьерым, уэ 
уи хьэтыр нэхъ къалъагъунущ…» ДыкIуащ, 
ди хьэтыри къалъагъуащ, гъуэгури зэт-
рагъэпсыхьащ, къуажэми пылъхьэншэу 
щекIуэкIащ газетым и махуэр. ЗэрыжаIэу, 
«тхьэкIумэкIыхьитI къызэдэдукIат»: гъуэгу-
ри яхузэтедгъэпсыхьащ, газетым и Iуэху-
хэри зэфIэдгъэкIат. Хужь Рэшид зи ужь 
ихьэ псори къехъулIэт, сыт щхьэкIэ жы-
пIэмэ, абы дэтхэнэ цIыхуми бгъэдыхьэкIэ 
къыхуигъуэтт.

Хужь Рэшидщ Фэрдаус газетым и 
редактору техьэну къытезыгъэнари. Игъэса, 
зэригъэуIуа лэжьакIуэ гупыр къыхуигъэ-
нащ езым дзыхь зыхуищI, IуэхукIэ 
игъэунэхуа  цIыхум.

— Хужь Рэшид си Iизным къыщIи-

БлэкIар къэзыхутэ, ар нобэрей лъэхъэнэм 
езыпх, къэкIуэнур зыгъэхьэзыр, апхуэдэу щы-
щыткIэ, сыт и лъэныкъуэкIи зэманым декIу 
бзылъхугъэ КУРМАНГУЛОВЭ Шэхьидэт Азэмэт 
ипхъур хабжэ XX лIыщIыгъуэм и нэгъуей  ли-
тературэдж щIэныгъэм и лъабжьэр зыгъэ-
тIылъахэм. 

Ар филологие щIэныгъэхэм я кандидатщ, 
доцентщ, Къэрэшей-Черкесым гуманитар къэху-
тэныгъэхэмкIэ институтым республикэм щы-
псэу лъэпкъхэм я литературэмрэ IуэрыIуатэм-
рэкIэ  и къудамэм и щIэныгъэ лэжьакIуэ па-
шэщ, Къэрэшей-Черкесым щIэныгъэхэмкIэ 
щIыхь зиIэ и лэжьакIуэщ, Урысей Федерацэм 
и тхакIуэхэм я Союзым хэтщ, Урысей Федера-
цэм и гуащIэдэкIым и ветеранщ, илъэс куэд 
хъуауэ хьэлэлу зэрылажьэмрэ щIэныгъэ къэху-
тэныгъэхэм щиIэ фIыщIагъэхэмрэ къапэкIуэу, 
2013 гъэм къыхуагъэфэщащ Урысей Федера-
цэм и Президент Путин Владимир и ФIыщIэ 
тхылъыр. 

Шэхьидэт 1941 гъэм бадзэуэгъуэм и 29-м 
къыщыхъуащ Черкес автоном областым хы-
хьэу щыта Кхъувы районым и  Эркен-Юрт 
къуажэм. 1960 гъэм курыт еджапIэр къиухри, 
щIыхьащ Къэрэшей-Черкес къэрал педагоги-
ческэ институтым  филологиемкIэ и къудамэм. 
Ищхьэ щIэныгъэ зригъэгъуэта нэужь, егъэ-
джакIуэу щылэжьащ Ставрополь крайм хыхьэ 
Нефтекумск районым и Озек-Суат еджапIэм, 
иужькIэ - Къэрэшей-Черкесым и Эркен-Юрт 
курыт еджапIэм. 

Шэхьидэт Азэмэт и пхъум и щIэныгъэ гуа-
щIэдэкI лэжьыгъэр иублащ 1967 гъэм. Абы 
къихутащ Булатуков Хь., Абдуллин Б., Мирзаев И., 
Атуов И., Карасов Хъу., нэгъуэщIхэм я творчест-
вэр, абыхэм я цIэр хьэкъыпIэкIэ япэу хигъы-
хьащ лъэпкъыбэ литературэм и тхыдэм. Нэ-
гъуей литературэм и зыужьыныгъэ гъуэгухэм 
ириплъащ и пэщIэдзэм къыщегъэжьауэ иджы-
рей махуэхэр къриубыдэу. Еджагъэшхуэм илъэс 
куэдкIэ иригъэкIуэкIа къэхутэныгъэхэм я 
къыпэкIуэныгъэ хъуащ филологическэ щIэ-
ныгъэхэм я доктор, профессор Бэчыжь Лейла 
и унафэм щIэту игъэхьэзыра «Ногайская со-
ветская литература. Динамика формирования 
и развития» диссертацэ лэжьыгъэр. 1986 гъэм 
абы зыIэригъыхьащ щIэныгъэхэм я кандидат 
нагъыщэр. А щIыкIэм иту ар хъуащ нэгъуей 
литературэдж IэнатIэм и япэ щIэныгъэрыла-
жьэ IэпщIэлъапщIэ.

Нэгъуей литературэм и тхыдэр щиджкIэ, 
Курмангуловэ Шэхьидэт и щIэныгъэ къэхутэ-
ныгъэхэм къызэщIрегъэубыдэ нэгъуей лъэпкъ 
литературэр жанр куэду зэрызэхэувэр (лирикэ, 
поэмэ, рассказ, повесть, роман…), лIыхъужьым 
и гъащIэ бгъэдыхьэкIэхэр («Концепция нового 
героя в ногайской прозе 30-х годов», Черкесск, 
1990), нэгъуей сабий литературэр зэрызэфIэу-
вэр («Тенденция развития ногайской дет- 
ской литературы», Карачаевск, 2012), щэн-
хабзэхэм я зэпыщIэныгъэхэр («Пушкин и но-
гайская литература», Пятигорск, 1999), хэхэс 
нэгъуейхэр зыпэщIэхуэ Iуэхугъуэхэр («Ногайская 
литература 30-40-х годов и проблемы диаспоры», 
Черкесск, 1999), курыт лIыщIыгъуэхэм я уса-
кIуэхэм я тхыгъэхэм я тхыдэ-щэнхабзэ лъапсэ-
хэр («Историко-культурные истоки поэзии 
Шал-Кийиза Тиленши улы», Черкесск, 2007. 
«К вопросу об историко-культурной основе 
творчества ногайских поэтов-письменников», 
Пятигорск, 2010), нэгъуей IуэрыIуатэр («Но-
гайский фольклор», Ставрополь, 2004. «Ли-
рические дестаны ногайцев», Баку, 2004), тха-
кIуэм и бзэмрэ и тхэкIэ Iэмалхэмрэ («Изучение 

Абазэ газетым и редактор нэхъыщхьэу илъэс куэдкIэ тета ХУЖЬ Рэшид 
Мэзан и къуэр псэужамэ мы гъэм илъэс  90  ирикъунут. Ар Псыжь къуажэм, 
мэкъумэшыщIэ унагъуэм къыщыхъуащ  1936  гъэм бадзэуэгъуэм и 25-м. 1945 гъэм 
Псыжь пэщIэдзэ еджапIэм и япэ классым щIэтIысхьащ. Ауэ еджэныр фIыуэ 
зэрилъагъу щыIэтэкъым икIи егугъутэкъым. ИкIи абы къыпэкIуэу япэ классым 
къыхэнэжауэ щытащ. Ари гъэщIэгъуэн дыдэщи, а илъэс дыдэм абы зэрихъуэ-
кIащ еджэным хуиIэ бгъэдыхьэкIэр. Абы ущхьэгъу хуэхъуари къызэрыкIуэщ: 
«гIв» хьэрфыр зэритхам папщIэ  «щы» хуагъэуват. Япэ классым къыханэжа 
сабийм дежкIэ ар гуфIэгъуэшхуэт. ИкIи а «щым» игъэгушхуащ щIалэ цIыкIур.

Илъэс 90 щрикъум

гъэуващ зэгурыIуэ-зэдэIуэж гупыр. Абы 
къыдэлэжьахэм абазэбзэр фIы дыдэу 
ягъэшэрыуэт, сыт щхьэкIэ жыпIэмэ, езы 
Рэшид узыфIэмыкIыжыну жэуаплыгъэ-
шхуэ хилъагъуэт анэдэлъхубзэм ирилэ-
жьэным, ар ихъумэным, абы зегъэужьы-
ным. Бзэ дахэ Iурылът, тхыгъэ купщIа-
фIэхэр и къалэмым къыщIэкIт. Тхыгъэм 
гъуэщагъэ къыхэхуамэ, е бзэр зэрыхуэ-
мыфащэкIэ къагъэсэбэпамэ, гущIыхьэ 
щыхъут, езыр и щхьэкIэ ягъэцIыкIуам 
хуэдэу. Тегъэчынауэ щIиджыкIт газетым 
къытрадзэну псори, — игу къегъэкIыж 
Фэрдаус. 

Хужь Рэшид абазэ газетым и редактор 
нэхъыщхьэу щытехьа лъэхъэнэм сэри 
адыгэ газетым лэжьэн щыщIэздзащ. Iуэхум 
сыхэзагъэ, зеспщыт къудейт. Рэшид  
цIыху инт, и IэпкълъэпкъкIи, и щIэны-
гъэкIи, и цIыхугъэкIи. Адыгэ газетым 
щылэжьа нэхъыжьхэм я фIыщIэр згъэ-
кIуэдыну сыхуейкъым, ауэ абыхэм ящIы-
гъуу Iуэхум сытезыгъэгушхуахэм ящыщщ 
абазэ газетым и редактор нэхъыщхьэри. 
Сэ ди лэжьакIуэ гупым сранэхъыщIэт, 
ауэ итIани сщIэжкъым дыщызэхуэзэкIэ, 
дыщызэблэкIкIэ къэувыIэу, Хужь Рэшид 
си Iэр къиубыду фIэхъус къызимыхауэ. 
Нарт теплъэ зиIэ мо лIышхуэр къыщыз-
бгъэдэувыIэкIэ, сэри си гур хэхъуэт. ЩIэ-
гуфIыкIыу къызэупщIт: «ХэтIызэ (арат 
си цIэр зэрыжиIэр), дауэ щыт Iуэхухэр, 
дауэ улажьэрэ? Уи жагъуэ ящIмэ, къыз-
жыIэ…» А къэрэгъул псалъэ зыбжанэмкIэ 
Iуэхур зэфIэкIтэкъым. Тегъэчынауэ зри-
гъащIэт сыздэпсэур, сызэрыпсэур, си уна-
гъуэм къыщIэупщIэт, дэIэпыкъуныгъэ 
сыхуэныкъуэмэ зыхуэзгъэзэну къызжиIэт. 
Сэри сыгушхуэти, псори жесIэт. Чэнджэщ 
куэд къызитащ журналистикэм, цIыхухэм 
сазэрыхыхьэнум, сазэрыбгъэдыхьэнум и 
IуэхукIэ. ИкъукIэ сыхуэарэзыщ...

Зэманыр напIэдэхьеигъуэщ, шэ икIауэ 
макIуэ. Абы иужькIэ, илъэс пщIы бжыгъэ 
текIыжауэ, Къэрэшей-Черкес эндокрино-
логическэ диспансерым сыщыхуэзащ  
медицинэ къулыкъущIапIэм и къуда-
мэхэм ящыщ зым и унафэщIу лажьэ  
Хутэ Мадинэ. Сызэрыжурналистыр къы-
щищIэм къызжиIащ и адэр абазэ газе-
тым и редактор нэхъыщхьэу зэрылэжьар. 
Сэри сигу къэзгъэкIыжащ Хужь Рэшид, 
ар си нэIуасэфIу, уеблэмэ си ныбжьэгъу 
нэхъыжьу зэрыщытар. Езыми къызжи-
Iэжащ и адэр цIыху гуапэу, и унагъуэр 
фIыуэ илъагъуу, лэжьыгъэм и гур, и 
псэр етауэ къызэрекIуэкIар. Апхуэдэу ди 
блэкIамрэ ди нобэмрэ зэпэщIэхуэжат.

 Сыхэтащ а цIыху къызэрымыкIуэм и 
фэеплъ дыуэщIым. Къызэхуэсахэм жаIащ: 
«Хужь Рэшид Мэзан и къуэм и фэеплъыр 
ягу къинэнущ и гъащIэ гъуэгум деж 
зыпэщIэхуауэ хъуам». А псалъэхэм сэри 
соувалIэ.

Хужь Рэшид литературэм хыхьащ тхы-
лъиплIкIэ («Пщащэм и Iэхэр», «ЛIыхъужь-
хэр ягъейкъым», «Анэм и гъащIэр», «И 
вагъуэр къилъыхъуэкIэрэ»). Иджыри зы 
тхылъ («Патихъан») дунейм къытемы-
хьэу къэнащ...

Абазэ газетым и щIэджыкIакIуэхэм ар 
ягу къинащ и очерк зэчиифIэхэмкIэ, мы-
хьэнэ куу зиIэ нэгъуэщI тхыгъэ зэхуэмы-
дэхэмкIэ. Лъэпкъ газетым и унафэщIу 
трагъыхьа нэужь абы хузэфIэкI къигъэ-
накъым и лъэпкъым и Iуэхухэр зэфIэ-
гъэкIынымкIэ. АбыкIэ и лъэпкъми фIы-
кIэ игу къинащ, тхыдэми лъэужь дахэ 
къыхинащ. 

ДЭБАГЪУЭ Хьэтызэ

Зэманым  декIуу
языка писателя», Карачаевск, 1989), нэгъуэщI-
хэр.

ЩIэныгъэ-къэхутэныгъэ институтым и еджа-
гъэшхуэ секретару лажьэкIэрэ, Курмангуловэ 
Шэхьидэт къегъэлъагъуэ щIэныгъэ къэхутэ-
ныгъэхэм я къэухьым ит къызэгъэпэщыны-
гъэ лъэкIыныгъэфIхэр зэриIэр: щIэныгъэ и 
лъэныкъуэкIэ тегъэчынауэ редактировать 
ещI кандидат диссертацэхэр, абыхэм рецензэ   
яхуетх, нэгъуэщI къалэхэм макIуэ диссертацэ-
хэр пхызыгъэкIхэм ядэуэн (оппонировать) 
щхьэкIэ, яподжэж, рецензэхэр яхуегъэхьэзыр 
Ищхъэрэ-Кавказ хэгъуэгум и еджагъэшхуэхэм 
я авторефератхэмрэ щIэныгъэ лэжьыгъэхэмрэ. 

ЕджагъэшхуэмкIэ лъэужьыншэ хъуакъым 
еджапIэхэм зэрыщылэжьа илъэсхэр, педагоги-
ческэ колледжымрэ егъэджэныгъэ бэзым и 
лэжьакIуэхэм я IэпщIэлъапщIагъым здыхагъа-
хъуэ институтымрэ зэрыщригъэджар. Абы и 
щIэныгъэ, гъащIэ зэхэщIыкIыр хэлъхьэныгъэ 
хуищIащ нэгъуей литературэр е 8-11-нэ клас-
схэм зэрыщадж тхылъхэр щигъэхьэзырым. Абырэ 
и лэжьэгъу гупымрэ зэхэту а класс дыдэхэм 
щхьэкIэ зэхалъхьащ нэгъуей литературэр зэрадж 
къэрал программэхэмрэ къэрал пщалъэхэмрэ 

Шэхьидэт Азэмэт и пхъум хэлъхьэныгъэш-
хуэ хуищIащ Къэрэшей-Черкесымрэ Урысей 
Федерацэмрэ я щIэныгъэмрэ егъэджэныгъэм-
рэ я зыужьыныгъэм.

(стандарты). Апхуэдэ къабзэу, курыт, IэщIагъэ 
еджапIэхэм папщIэ къыдигъэкIащ «Литература 
народов Карачаево-Черкесии» хрестоматиер, 
нэгъуэщI тхылъ, щIэныгъэ лэжьыгъэ куэд.

Зэманым къигъэув къалэнхэм япэджэж зэ-
пыт еджагъэшхуэ методистым яхэлэжьыхьыжу-
рэ нэхъри ирегъэфIакIуэ къыдигъэкIагъэххэ, 
зэреджэ тхылъхэр. Къэрэшей-Черкесым, Да-
гъыстаным, Ставрополь крайм, Астрахань облас-
тым щыIэ нэгъуей еджапIэхэм щезыгъаджэ-
хэм дэIэпыкъуэгъу яхуохъу. Шэхьидэт Азэмэт и 
пхъур къыщопсалъэ хъыбарыбэ Iэмалхэм, и тхы-
гъэхэм уащыпэщIохуэ газетхэм. Хэтщ  «Маьмете-
кей» нэгъуей сабий журналым и редакцэ кол-
легием. Убгъуауэ къыщопсалъэ (докладхэр 
къыщещI) Къэралыбэ, Урысейпсо, хэгъуэгу 
щIэныгъэ конференцхэм.

Ди юбилярыр балигъ хъуа и пхъуищыр,   
и пхъурылъхуитхур фIыуэ зылъагъу анэщ, 
анэшхуэщ. Ар я чэнджэщакIуэ-унэтIакIуэщ 
щIэныгъэрылажьэ ныбжьыщIэхэм, я ныбжьэ-
гъуфIщ и лэжьэгъухэм, къэзыцIыху куэдым. 

И юбилей илъэсым Курмангуловэ Шэхьи-
дэт Азэмэт и пхъум дохъуэхъу, дыхуейщ иIэну 
псэуныгъэ быдэ, щIэныгъэ ехъулIэныгъэщIэ-
хэр, абы щIыгъуу, бзылъхугъэ Iущу, дахэу, 
лъагъугъуафIэу дяпэкIи къэнэну!

КАПЛАНОВЭ Iэминат,
филологие щIэныгъэхэм я кандидат,

доцент, КъЧР-м гуманитар 
къэхутэныгъэхэмкIэ 

и институтым КъЧР-м щыпсэу лъэпкъхэм 
я литературэмрэ IуэрыIуатэмрэкIэ  

и къудамэм и щIэныгъэрылажьэ нэхъыжь

Зи  лъэпкъыр  
фIыуэ  зылъагъум...

ТхакIуэ, IуэрыIуатэдж, егъэджакIуэ, методист, 
къэхутакIуэ, узэщIакIуэ, зэдзэкIакIуэ, журна-
лист, жылагъуэ Iуэхузехьэ – а псори зэхьэлIар 
зи лъэпкъыр, зи Хэкур фIыуэ зылъагъуу щыта 
бзылъхугъэ хьэлэмэт САЛПАГАРОВЭ Кулинэ 
Абдул-Чэрим ипхъуращ. 

Ар 1941 гъэм къыщыхъуащ Сары-Тюз къуа-
жэм. Зауэм халъхуа адрей сабийхэм яхуэдэу, 
абыи и фэм дэкIащ еплIыщIанэ гъэхэм я 
мыгъуагъэмрэ хьэзабымрэ. Абы къыкIэлъыкIуащ 
и лъэпкъыр мы щIыналъэм щрагъэкIа илъэс 14-р. 
Ауэ Салпагаровэ Кулинэ и гъащIэ гъуэгур зэ 
къыхиха нэужь, еш имыщIэу абы ирикIуащ. 
Абы къиухащ Къэрэшей-Черкес педагогическэ 
институтым филологиемкIэ и факультетыр. 
Анэдэлъхубзэмрэ литературэмрэ щыхуригъэ-
джащ еджапIэхэм, училищэхэм. Гугъу зыщри-
гъэхьащ тхылътедзапIэм, щIэныгъэ лэжьа-
кIуэ нэхъыжьу Iутащ щIэныгъэ-къэхутакIуэ 
институтым. Егъэджэныгъэм и лэжьакIуэхэм 
я IэпщIэлъапщIагъым здыхагъахъуэ Къэрэшей-
Черкес институтым щылэжьащ илъэс 30-м 
щIигъукIэ. Къызэригъэпэщри икIи и редакто-

цIыхухэм яхуиIэ лъагъуныгъэмкIэ.
1990 гъэ къызэрымыкIуэхэм, егъэджакIуэ-

хэм я IэпщIэлъапщIагъым здыхагъахъуэ ин-
ститутым и методист нэхъыжьу щылажьэм, 
абы къигъэувт гъэсакIуэхэм егъэджэныгъэ 
темэхэм ящIыгъуу лъэпкъым къыдекIуэкI 
гъэсэныгъэ хабзэхэри къагъэсэбэпыну. Къыпэ-
кIуэныгъэхэр зыпэплъахэм нэхърэ нэхъыфIу 
къыщIэкIащ, апхуэдэ къыпэкIуэныгъэхэр къы-
щыунэхур илъэсипщI-пщыкIутху текIа нэужь-
ми. А лэжьыгъэр нобэр къыздэсми йокIуэкI. 

И лъэпкъыр фIыуэ зэрилъагъум щIыгъууи 
Салпагаровэ Кулинэ щытащ интернационалист 
ину. ИкIи куэд ищIэт лъэпкъхэм я зэныбжьэ-
гъугъэр гъэбыдэным ипкъ иту. ЖыпIэ хъу-
нущ абы и гъащIэмрэ и лэжьыгъэмрэ, и ли-
тературэ творчествэм лъэпкъхэри зэрипха- 
уэ. ЦIыху насыпыфIэр адрейхэри насыпыфIэ-
ну зэрыхуейм хуэдэу, зи лъэпкъыр фIыуэ зы-
лъагъум и гур нэгъуэщI лъэпкъхэми яхуэ-
мыгъуэнущ.

Мыбы ипэкIэ зэ къыхэдгъэщагъэххэт цIыху 
зэчиифIэм и зэчийм лъэныкъуэ куэд къызэ-
рызэщIиубыдэр. Пэж дыдэу а жыIэгъуэр «зы-
хуагъэнэкIа» цIыхухэм ящыщ зыщ мы бзылъху-
гъэр. Ар щытащ цIыху губзыгъэу, анэ псэ-
емыблэжу, къикIуэтрэ шынэрэ зымыщIэ къэ-
хутакIуэу, лирикыу, ныбжьэгъу пэжу. Абы 
IущIа, дэлэжьа дэтхэнэми ар къызыхэкIа лъэпкъ-
ми, адрейхэми пщIэ яхуимыщIынкIэ Iэмал 
иIэтэкъым. Ар хэткIи щапхъэ ирикъут.

ИкIэм ари щIыдгъужынщи, Салпагаровэ 
Кулинэ литературэ творчествэм пасэу дихьэ-
хащ, щIэх дыди хыхьащ СССР-м и тхакIуэхэм-
рэ журналистхэмрэ я Союзхэм. И рассказхэр 
зэрыт, «Водоворт» зыфIища и япэ тхылъыр 
дунейм къытехьауэ щытащ Кулинэ и ныб-
жьыр илъэс … 15 нэхъ щымыхъуам. Абы 
къыкIэлъыкIуащ «Солнце в росе», «Голубые 
родники», «Постижение» тхылъхэр. Усыгъэ-
хэмрэ прозэмрэ нэмыщIу, мы бзылъхугъэ зэ-
чиифIэр дихьэхт зэдзэкIынми. Псалъэм и 
жыIэгъуэкIэ, абы къэрэшеибзэкIэ зэридзэ-
кIащ Шекспир и «Ромео и Джулеттэ» трагедиер.

Зыгъэхьэзырар ДЭБАГЪУЭ Хьэтызэщ

Псэужамэ, илъэс 85-рэ ирикъунут

Юбилей

ЦIыху  зэчиифIэт

Абы и фэеплъыр хуабэу я гум щахъумэ къыдэпсэуа-
хэм, къыдэлэжьахэм, щӀэныгъэ гъуэгум тришахэм, зы-
цӀыхуу щытахэм. Зи лэжьыгъэ ӀэнатӀэми пэрыту, жыла-
гъуэ Ӏуэхуми хуэжыджэра еджагъэшхуэр, лъэпкъылӀыр 
псэужамэ, мы гъэм бадзэуэгъуэ мазэм и ныбжьыр 
илъэс 95-рэ ирикъунут... 

ЦIыхум игъуэт зыужьыныгъэр, и дуней еплъыкIэр, 
Iуэху зехьэкIэр зыкъомкIэ елъытащ ар къызыхэкIа уна-
гъуэм. ПсэукӀэ-Дахэ къуажэм щыпсэуа Акъбащхэ Хьэж-
мырзэрэ Чэбэхъанрэ яухуа унагъуэр нэмысрэ хабзэрэ 
зэрылът, нэхъыжьым — пщIэ, нэхъыщIэм — гъуэгу ща-
гъуэтт.

1902 гъэм къуажэм зы класс цӀыхухъу училищэ 
къыщызэӀуахауэ щытащ. Абдеж нэхъыщхьэу щаджыр 
хьэрыпыбзэмрэ урысыбзэмрэт. ЕджакӀуэхэм гукъыдэ-
жышхуэ яӀэу абдеж щеджэт. Апхуэдэт Екатеринодар дэт 
егъэджакӀуэ семинарием ягъэкӀуа Хьэжмырзи. Ар къиуха 
нэужь, Хьэжмырзэ Угъурлы и къуэр щылэжьащ къуажэ 
курыт еджапӀэм, япэхуным егъэджакӀуэу, иужькӀэ абы и 
унафэщӀу. ЩIэныгъэшхуэ зыбгъэдэлъ щIалэр адэкIэ 

Хэгъуэгум и академикхэм Акъбащ Александр 
Хьэжмырзэ и къуэр яцӀыхуж цӀыху зэпӀэзэрыту, 
гушыӀэ дахэ хэлъу зэрыщытар...

ЧАНКАЕВЭ Татьянэ Азэмэт и пхъур, филологие щӀэ-
ныгъэхэм я доктор, профессор, гуманитар къэхутэны-
гъэхэмкӀэ «ЩӀыхьым и Дамыгъэ» орденыр зезыхьэ 
Къэрэшей-Черкес институтым и щӀэныгъэ лэжьакӀуэ 
нэхъыщхьэ:

— Республикэм щыпсэу щӀэблэщӀэр гъэсэным къару 
куэд тригъэкӀуэдащ Акъбащ Александр Хьэжмырзэ и 
къуэм. Абы сыдэлэжьащ, КъЧкъИ-м щӀэныгъэ лэжьы-
гъэхэмкӀэ и проректору щыщытам. Ар щӀэныгъэшхуэ 
зыбгъэдэлъ, ӀэщӀагъэ ӀэпщӀэлъапщӀагъ лъагэ зыӀэры-
зыгъыхьа цӀыхуу щытащ, егъэджэныгъэм хэлъхьэ-
ныгъэшхуэ хуищӀащ. А псори езым и хьэл-щэнхэм екӀуу 
къыдекӀуэкӀт: интернационалистт, нэмысыфӀэт, гуапэт, 
гукъыдэж зиӀэт, интеллигентт. Сигу къинэжащ ар и 
лэжьэгъухэм, еджакӀуэхэм зэрадэпсалъэ щӀыкӀэр. ЩӀэ-
ныгъэшхуэ, пщӀэрэ щӀыхьрэ иӀэу цӀыхухэм яхэтыф, 
псэлъэкӀэ дахэ зиӀэ, Ӏэзагъ зыхэлъ къызэгъэпэщакӀуэ 
лъэщ — а хьэл-щэнхэм къагъэлъагъуэт ар зэрыӀэ-
щӀагъэлӀ нэхъусар. 

Акъбащ Александр цӀыху зэчиифӀэхэм яхуэгумащӀэт, 
щӀэныгъэ ӀуэхущӀафэхэмкӀэ защӀигъакъуэт. КъЧР-м щы-
псэу лъэпкъхэм я щэнхабзэ хъугъуэфӀыгъуэхэр зылъы-
тэ Александр къиӀэтт хабзэр цӀыхубэ педагогикэмрэ 
щӀэблэр гъэсэнымрэ къыщыгъэсэбэпыным ехьэлӀа Ӏуэху-
хэр. Александр Хьэжмырзэ и къуэм и гугъу щыпщӀкӀэ, 
уигу къэбгъэкӀыну узыхуейр фӀы защӀэщ. Ар щӀэны-
гъэлӀ-егъэджакӀуэ къудейтэкъым, атӀэ ущиякӀуэ нэст.

НЭКӀУХЪУ Ридэ Рэшид и пхъур, психологие щӀэ-
ныгъэхэм я доктор, профессор, гуманитар къэхутэ-
ныгъэхэмкӀэ «ЩӀыхьым и Дамыгъэ» орденыр зезыхьэ 
Къэрэшей-Черкес институтым и щӀэныгъэрылажьэ 
лэжьакӀуэ нэхъыщхьэ:

— Сэ Карачаевск дэт пединститутым сыщыщӀэсам 

Акъбащ Александр Хьэжмырзэ и къуэр педагогикэмрэ 
психологиемрэкӀэ лекцэхэм къытхуеджэт. Япэ дыдэу 
абы и дерсхэм къыщызгурыӀуащ психологиер зджыну 
сызэрыхуейр, а щӀэныгъэр сэ спэгъунэгъуу зэрыщы-
тыр. Ар гурыщӀэ хъарзынэщ, уи ӀэщӀагъэр къыщыбгъуэ-
тым деж, псом хуэмыдэу ар къыпхузэӀуихыфу егъэ-
джакӀуэ Ӏэзэ уиӀэмэ. Сэри сыдихьэхыу седжэ хъуащ 
психологиемкӀэ къызэрыгуэкӀ литературэм и мызакъуэу, 
абы теухуауэ щыӀэ литературэ гуэдзэхэми. ИужькӀэ нэ-
гъуэщӀ унэтӀыныгъэхэри зэзгъэщӀащ: цӀыхум и психоло-
гиер, дифференциальнэ психологиер, социальнэ психоло-
гиер. Черкесск къалэм дэт е 17-нэ еджапIэм сыщылажьэу, 
абырэ сэрэ куэдрэ дызэпсалъэти, зэгуэрым жесӀащ ма-
къамэм сабийхэм я когнитивнэ Ӏуэхугъуэхэм зэрызри-
гъэхъуэжым теухуа Ӏуэхугъуэхэр зэрызджыр. Александр 
Хьэжмырзэ и къуэм апщыгъуэм епщыкӀузанэ классхэм 
унагъуэм и психологиемкӀэ щригъаджэт. Ар набдзэгуб-
дзаплъэу къызэдэӀури, махуэ гуэрым къызжиӀащ аспи-
рантурэм сыщIыхьэжыну. Илъэс 30 сыхъуати, сыщӀэу- 
пщӀащ: «КӀасэкъэ а ныбжьым щӀэныгъэ лэжьыгъэм 
упэрыхьэну?» — жысӀэри. Акъбащыр пыгуфӀыкӀри жэуап 
къызитыжащ: «И чэзу дыдэщ: еджэнымрэ ӀэщӀагъэ унэ-
тӀыныгъэр зэхъуэкӀынымрэ зэи кӀасэ хъукъым». Сэри 
абы и чэнджэщ тхылъыр сӀыгъыу Ставрополь къалэм 
аспирантурэм сыщӀэтӀысхьащ «педагогическэ психологие» 
унэтӀыныгъэмкӀэ. ИлъэсиплӀ дэкӀри, ехъулӀэныгъэ хэлъу, 
диссертацэр пхызгъэкӀауэ щытащ. Аращи, си щӀэны-
гъэ лэжьыгъэм мыхьэнэ мымащӀэ щигъэзэщӀащ хьэрфы-
шхуэкӀэ зи цӀэр къегъэжьа еджагъэшхуэ, цӀыху гъуэзэджэ, 
си егъэджакӀуэ Акъбащ Александр Хьэжмырзэ и къуэм. 
Сыт щыгъуи си гум илъщ икӀи фӀыщӀэ хузощӀ гъащӀэм 
апхуэдэ цӀыхушхуэм сызэрыхуэзам, сызэриущиям пап-
щӀэ.

БЕЖАН Мыхьэмэд Хъусейн и къуэ, педагогикэ 
щӀэныгъэхэм я кандидат, «КъЧРИПКРО» ДПО-м 
еджапӀэм кӀуэным ипэ къихуэ, пэщӀэдзэ егъэджэ-
ныгъэмкӀэ и кафедрэм и доцент:

— Акъбащ Александр Хьэжмырзэ и къуэм нэӀуасэ 

сыщыхуэхъуар 1980 гъэ жыжьэхэращ, КъЧкъПИ-м и худо-
жественно-графическэ факультетым сыщыщӀэса зэманращ. 
Карачаевск апщыгъуэм интеллигенцэмрэ студентхэмрэкӀэ 
зызыужь, ефӀакӀуэ къалэт. Псори зэныбжьэгъут, зэкӀэлъы-
кӀуэхэт. Сэри, адрей егъэджакӀуэхэм яхуэдэу, куэдрэ сыщы-
хьэщӀащ Александр Хьэжмырзэ и къуэм и унагъуэм. 
Абы и щхьэгъусэ Зое сыт щыгъуи гуапэу дригъэбла-
гъэт. Акъбащым гушыӀэ и щӀасэт, ауэ абы и гушыӀэм 
ауан хэлътэкъым икӀи ноби сигу къокӀыж и жыӀэгъуэ 
куэд. Черкесск дэт, егъэджакӀуэ ӀэщӀагъэм здыхагъахъуэ 
институтым сыщылажьэу, ар куэдрэ къыздэӀэпыкъуащ, 
си лэжьыгъэмкӀэ зыкъысщӀигъэкъуащ. ӀэщӀагъэлӀ пэжым-
рэ ныбжьэгъу гъунэгъумрэ зи хьэл-щэнхэр зыхэлъу 
щыта Акъбащ Александр фӀыщӀэ ин хузощӀ.

ХАПАЕВ Муссэ Хъалис и къуэр, «КъЧРИПКРО» ДПО-м 
гъэсэныгъэмкӀэ, психологиемкӀэ, инклюзивнэ, щӀэ-
гъэкъуэн егъэджэныгъэмкӀэ и кафедрэм и егъэ-
джакӀуэ нэхъыжь:

— КъЧкъПИ-м и художественно-графическэ факультетым 
етӀуанэ курсым сыщеджэу, комсоргыу сыхахауэ щытащ. 
Парт организацэм и секретарыр Акъбащ Александр Хьэж-
мырзэ и къуэрат. Абы зэрыщыту политикэ, идеологие 
унафэр иӀыгът, сэ жэуап схьыт щӀалэгъуалэм я деж а 
къалэнхэр зэрыщызэфӀахымкӀэ. Абы студентхэм я Ӏуэхухэм 
гулъытэшхуэ яхуищӀт икӀи абыхэм я хьэлэмэт ихъумэт, 
щӀыхьри къыхуащӀу. Сигу къинэжащ ар студентхэм зэ-
рапсалъэ щӀыкӀэр — зэпӀэзэрытт, пщӀэрэ щӀыхьрэ 
къыхуащӀт, гуапагъэ яку дэлът, студентхэм я дзыхь 
кърагъэзт. ИужькӀэ РИПКРО-м лэжьэгъу сыщыхуэхъуам, 
чэнджэщкӀэ, рецензэ щхьэкӀэ Александр Хьэжмырзэ и 
къуэм зыхуэзгъазэу щытащ. Абы бгъэдэлъа щӀэныгъэ-
шхуэмрэ и егъэджакӀуэ Ӏэзагъымрэ зы ӀэщӀагъэлӀ щӀэ-
блэкъым къигъэщӀар, сэри сахэту.

ТЕМЫР Фатимэ Александр ипхъу, психологие щӀэ-
ныгъэхэм я кандидат, «КъЧРИПКРО» ДПО-м и  щӀэ-
ныгъэлӀ Советым и секретарь, гъэсэныгъэмкӀэ, 
психологиемкӀэ, инклюзивнэ, щӀэгъэкъуэн егъэджэ-
ныгъэмкӀэ кафедрэм и доцент:

— Сэ сыщапӀащ къалэ дахэм, си адэ-анэ Акъбащхэ 
Александр Хьэжмырзэ и къуэмрэ Зое Мыхьэмэт и пхъум-
рэ здэлэжьа пединститутым. Институтыр педагогикэ 
кадрхэр здагъэхьэзыр «кӀыщу» зыхущытар Къэрэшей-
Черкесым и закъуэтэкъым: абы къекӀуалӀэт Совет 
Союзым и щӀыпӀэ зэмылӀэужьыгъуэхэм къикӀа студент-
хэр, егъэджакӀуэ хъунухэр. ӀэщӀагъэ къыхэпхыныр — ар 
сыт щыгъуи уи гъуэгу къэплъыхъуэнырщ. Ауэ сэ а гъуэ-
гур сызэрыцӀыкӀурэ гъэбелджылагъэххэт. Сэ сыкъы-
щыхъуащ щӀэныгъэр здагъэлъапӀэ, егъэджэныгъэр 
ӀэщӀагъэ къудей мыхъуу, атӀэ «призвание» псалъэр 
щызекӀуэ унагъуэм. Педагогическэ ӀэпщӀэлъапщӀагъыр 
си адэм къыпихащ езым и адэ, къуажэ егъэджакӀуэ 
Акъбащ Хьэжмырзэ Угъурлы и къуэм.

СызэрыцӀыкӀурэ сыкӀэлъыплът ди адэм дерсхэм зэ-
рызыхуигъэхьэзырым, ручкэр псынщӀэу тхылъымпӀэ 
гъуэжьыфэм зэрыригъажэм, педагогикэмрэ психологием-
рэкӀэ тхылъхэр зэрызэригъэзэкӀым, зыхуей щӀыпӀэхэр 
къызэрыхигъэщым. 

Си егъэджакӀуэр, си деканыр, сыздэлажьэ кафедрэм 
и унафэщӀыр — ар фӀыуэ сыкъэзылъагъу си адэм и 
мызакъуэу, атӀэ пэжым сыхуэзыущий, гугъуехьхэм сы-
щымышынэу сызыгъасэ, щӀыхь зиӀэ цӀыху нэхъыщхьэт, 
си щапхъэгъэлъагъуэт. Абы и дерсхэр сэркӀэ щӀэныгъэ 
къудейтэкъым — ахэр Ӏэзагъым, ӀэкӀуэлъакӀуагъым я 
дерст. Нобэ, кафедрэм сыщылажьэкӀэрэ, абы и Ӏэмалхэр, 
и псэлъэкӀэр, и зыщӀыкӀэхэр къэзгъэсэбэпу куэдрэ зы-
къысщохъуж. Ди унагъуэ Ӏуэхум, ди егъэджакӀуэ лӀа-
къуэм и пыщакӀуэу сызэрыщытым срогушхуэ.

ГукъэкIыжхэр

НапэкIуэцIыр зыгъэхьэзырар ЕЗАУЭ Маринэщ

Фэеплъ Псэужамэ, илъэс 95-рэ ирикъунут

Тщыгъупщэнукъым  апхуэдэ  цIыхухэр
Дунейм ехыжа цӀыхуфӀхэр, зэчий зыбгъэдэлъахэр 

фӀыкӀэ дигу къэдгъэкӀыжын, зэпымыууэ псалъэ гуапэ 
яхужытӀэн хуейуэ къызолъытэ, абыхэм я фэеплъыр 
псэухэм щапхъэ тхуэхъуу гу къабзэрэ псэ дахэрэ 
дгъуэтын, дызэхуэгуапэу дызэбгъэдэтын папщӀэ. Ап-
хуэдэхэм ящыщщ, ноби куэдым фӀыкӀэ ягу къагъэ-
кӀыж, къызыхэкӀа лъэпкъым хуэфащэ, къызыдэкӀа 
жылэр зэрыгушхуэ АКЪБАЩ Александр Хьэжмырзэ 
и къуэр. 

яунэтI Али-Бэрдыкъуэ курыт еджапӀэм и унафэщӀу. 
Абдеж нэIуасэ къыщыхуохъу иужькIэ и насыпыр зрипха, 
Иуанхэ япхъу Чэбэхъан.  

Зэщхьэгъусэхэм хъыджэбзихрэ щӀалищрэ зэдагъуэтащ. 
Зауэ, зауэ нэужь зэмант. Унагъуэр бынышхуэт. Фашисты-
дзэр ди лъахэм къыщихьам, еджапIэр зэтракъутати, ар 
зэфӀэгъэувэжыным жыджэру хэлэжьыхьащ, адрей егъэ-
джакӀуэ ныбжьыщӀэхэм яхуэдэу, Хьэжмырзэрэ Чэбэхъан-
рэ япхъу нэхъыжь, илъэс 18 фӀэкӀ мыхъуа Екатеринэ. 
ИужькӀэ пщащэм еджапӀэм и унафэщӀ ӀэнатӀэр къыхуа-
гъэфэщауэ щытащ. Ари гурыIуэгъуэщ, атӀэ, цӀыхухъуу 
къуажэм дэсыр фронтым Ӏутт. КъинэмыщIауэ, адэм и 
лъэужьым ирикIуащ япхъухэр: Лидэрэ Нинэрэ (Зоерэ). 
Ахэр урысыбзэмкIэ егъэджакIуэу илъэс бжыгъэкIэ лэ-
жьащ. Адрей я бынхэу Борис, Алик, Марусэ, Ленэ, Марие 
сыми щIэныгъэ ябгъэдэлъащ. Аликрэ Марусэрэ бухгалтер 
IэщIагъэм хуеджащ. Къэрал, адыгэ жылагъуэ Ӏуэхузехьэ, 
профессор, экономикэ щӀэныгъэхэмкӀэ доктор, Адыгэ 
Хасэм и тхьэмадэу щыта Борис Ӏузэв-ХыфӀыцӀэ мэкъумэш 
институтыр къиухащ.

Александр — зи сабиигъуэр Хэку зауэшхуэм и 
илъэсхэм хиубыдауэ «зауэм и бынкӀэ» зэджэу щыта 
щӀэблэм ящыщщ. Ар 1931 гъэм къэхъуащ, бынунагъуэ-
шхуэм я еплӀанэу. Александр, и дэлъху Борис щӀыгъуу, 
Черкесск къалэм дэт область лъэпкъ еджапӀэм щеджащ. 

Ар фIы дыдэу къиуха нэужь, ищхьэ щӀэныгъэ зэзы-
гъэгъуэтыну щӀэхъуэпс щӀалэр Черкесск дэт, егъэджа-
кӀуэхэм я институтым щӀэтӀысхьэри, ари ехъулӀэныгъэ-
кӀэ къиухащ. АбыкIи къэмыувыIэу, Къэбэрдей-Балъкъэр 
къэрал пединститутым и тхыдэ-филологие факульте-
тым урысыбзэмрэ литературэмрэкӀэ егъэджакӀуэ ӀэщӀа-
гъэр щызригъэгъуэтащ.

Институтым щыщӀэса илъэсхэм щапхъэ зытрах, жылэм 
фӀы и лъэныкъуэкӀэ зи цӀэ къраӀуэ егъэджакӀуэшхуэхэм 
ярихьэлӀащ ар. Зыдэплъеин зыгъуэта щӀалэм и гупсы-
сэкӀэми, и дуней еплъыкӀэми заужьынымкӀэ ахэр къы-
зэрыщхьэпам шэч хэлъкъым.

Институтыр къиуха нэужь, Акъбащым унагъуэ ищӀащ. 
Абы псэуэгъу къыхуэхъуащ Черкесск педучилищэмрэ 
Къэрэшей-Черкес пединститутымрэ къэзыуха, егъэджа-
кӀуэ Бахтияровэ Зое Мыхьэмэт и пхъур. Зое и адэ-анэр 
Ипатовэ районым щыщщ, лъэпкъкӀэ тэтэрхэщ. Унагъуэм 
«кулакыцӀэр» къыфӀащу мылъкур щытрахым, ВакӀуэ-
Жылэ къэӀэпхъуэжри, а къуажэр псэупӀэ яхуэхъуауэ щы-
тащ. Адыгэ лъэпкъым яхэсу къэтэджа Зое адыгэбзэщ 
Ӏурылъар икӀи лэжьыгъэ хуэхъуар адыгэбзэмрэ (черкесы-
бзэмрэ) литературэмрэкӀэ егъэджакӀуэ ӀэщӀагъэращ.

ЩӀэныгъэ нэхъыщхьэ зыгъуэта щӀалэ Ӏэзэр, зэфӀэкӀ 
хъарзынэ зиӀэр гулъытэншэу зэи къэнакъым. Абы и 
гуащӀэдэкӀ гъуэгур щригъэжьащ ПсэукӀэ-Дахэ курыт 
еджапӀэм. Урысыбзэмрэ литературэмрэкӀэ егъэджакӀуэу 
къыщӀидзэри, завуч, итӀанэ еджапIэм и унафэщӀ хъуащ. 

Къуажэдэс ныбжьыщӀэхэм я акъылым зиузэщӀын, я 
щӀэныгъэм хагъэхъуэн папщӀэ Акъбащым хузэфӀэкӀ 
къигъэнакъым. Абы сыт щыгъуи къилъытэт егъэджэ-
ныгъэмрэ гъэсэныгъэмрэ зэкIэрыпч мыхъуну.

ИужькӀэ егъэджакӀуэхэм я щӀэныгъэм здыхагъахъуэ 
институтым и методисту, цӀыхубэ егъэджэныгъэмкӀэ 
областым и къудамэм и инспектор-методисту, егъэджа-
кӀуэхэм я щӀэныгъэм здыхагъахъуэ институтым и 
унафэщӀу лэжьащ.

1965 гъэм унагъуэм мурад ящI Карачаевск къалэм 
Ӏэпхъуэну, ӀэщӀагъэлӀ ныбжьыщӀэхэм а зэманым псэупӀэ 
къратт. Къалэм щызэфӀэувэт егъэджакӀуэ интеллигенцэ-
шхуэ, областым и еджапӀэхэм ӀэщӀагъэлӀхэр щыхуагъэ-
хьэзырыну купсэ нэхъыщхьэуи щытыр абы дэт пед-   
институтрат.

Карачаевск къалэм Александр Хьэжмырзэ и къуэм и 
егъэджакӀуэ гъуэгум щыпищащ заочнэ егъэджэны-
гъэмкӀэ проректору, иужькӀэ егъэджэныгъэмрэ щӀэны-
гъэ лэжьыгъэмрэкӀэ проректору. А зэманым щӀыналъэр 
хуэныкъуэт пэщӀэдзэ еджапӀэм щылэжьэну ӀэщӀагъэлӀ-
хэм икӀи Акъбащ Александр ящӀ педагогикэмрэ пэ-
щӀэдзэ егъэджэныгъэм и методикэмрэкӀэ кафедрэм и 
унафэщӀ. Кафедрэр и лъабжьэу яухуа педагогическэ фа-
культетым и япэ декан мэхъу Акъбащыр.

1980 гъэм педагогикэмкӀэ кандидат диссертацэр 
пхигъэкӀащ, класс нэхъыжьхэм щӀэсхэр лъэпкъ зэхущы-
тыкӀэхэм хуэгъэсэным пыщӀа Ӏуэхугъуэхэр къихутэри. 

АдэкӀэ филологие факультетым и деканщ, педагоги-
кэмрэ психологиемрэкӀэ кафедрэм и унафэщӀщ, КъЧкъПИ-м 
педагогикэмкӀэ и кафедрэм и унафэщӀщ.

ЕгъэджакӀуэхэм я ӀэщӀагъэм хагъэхъуэнымкӀэ мыхьэ-
нэшхуэ иӀащ Александр и ӀэщӀагъэм адэкӀи здыпищэну 
мурад зыхуищӀа, егъэджэныгъэм и лэжьакӀуэхэм я щӀэ-
ныгъэм здыхагъахъуэ институтым. Абы къыхэкӀыу, 
Акъбащым и унагъуэр Черкесск къалэм къэкӀуэжащ. 
Институтым педагогикэмрэ психологиемрэкӀэ и кафед-
рэм и унафэщӀ къалэныр щӀыгъуу, абы зэдигъэзащӀэт 
щӀэныгъэ секретарь лэжьыгъэри.

Практикэ лэжьыгъэшхуэ зэриӀэм, щӀэныгъэлӀ Ӏэзэу 
зэрыщытым къыхэкӀыу, Акъбащыр мэхъу педагогикэм-
рэ социальнэ щӀэныгъэхэмрэкӀэ Академием и член-кор-
респондент, иужькӀэ и действительнэ член.

Александррэ Зоерэ бынищ зэдагъуэтащ. Абыхэм я 
пхъуитӀыр, Майерэ Фатимэрэ, я адэ-анэм я лъэужьым 
ирикӀуэри, егъэджакӀуэ хъуащ. Урысыбзэмрэ литера-
турэмрэкӀэ егъэджакӀуэу еджапӀэм щылажьэу, япхъу 
нэхъыщӀэ Фатимэ мурад ищӀащ аспирантурэм щӀэ-
тӀысхьэну икӀи 2007 гъэм педагогическэ психологиемкӀэ 
кандидат диссертацэр Курск къэрал университетым 
щыпхигъэкӀащ. Мы зэманым ар щӀэныгъэ секретару 
щолажьэ «КъЧРИПКРО» ДПО-м и РГБУ-м, абы къыдэ-
кӀуэу, адэм и нэӀэм щӀэта, гъэсэныгъэмкӀэ, психологием-

кӀэ, инклюзивнэ, щӀэгъэкъуэн егъэджэныгъэмкӀэ кафед-
рэм и доцентщ.

Япхъу нэхъыжь Эльмирэ — УФ-м щӀыхь зиӀэ и доху-
тырщ, медицинэ щӀэныгъэхэм я кандидатщ, хирургщ. 
Унагъуэм щызэрахьэ егъэджакӀуэ династием емылъытауэ, 
Эльмирэ дохутыр ӀэщӀагъэр къызэрыхихар — гукъы-
дэж зыхууиӀэ уи гъащӀэ гъуэгу къыхэпхыжыным и ща-
пхъэ нэсщ. 

ЕгъэджакӀуэ династиер пащащ Хьэжмырзэ и быны-
рылъхухэу Сидакъ (Акъбащ) Жаннэ Алик и пхъум, 
Аутлевэ (Акъбащ) Сусаннэ Алик и пхъум, ТӀымыжь 
(Дармывэ) Людмилэ Михаил и пхъум.

ЦӀыхур псэущ ар ящымыгъупщэху. Къапщтэмэ, Алек-
сандр насыпыфӀэу, гуфӀэгъуэрэ Ӏыхьлыхэм къыхуащӀ 
фӀылъагъуныгъэрэкӀэ гъэнщӀауэ псэуащ. Ауэ и гъащӀэр 
игъуэнэмысу иухащ, и ныбжьыр илъэс 66-м иту. 

«Гу лъумытэнкӀэ Ӏэмал имыӀэу псэ, гъащIэ куэдыӀуэ 
зыхэлъ удз гъэгъащ пионыр. Ауэ, абы сеплъыхукӀэ си 
нэпсыр къысфӀокӀуэ. 1997 гъэм, илъэс ныкъуэ фӀэкӀ 
мыхъуа си пщащэ цӀыкӀу Мадинэ сIыгъыу сымаджэщым 
сыщӀэлъу, си шыпхъум машинэ къыскӀэлъигъэкӀуауэ 
щытащ. КъэкIуам къызжиӀащ си хьэпшыпхэр зэщӀэс-
къуэу ди адэ-анэм я деж сыкӀуэну. КъэхъуамкӀэ сы-
щеупщӀым, и напӀэр иридзыхри, зыри къызжиӀакъым. А 
дакъикъэхэм зэуэ сызэщӀэзыубыда шынэм ихуза си гур 
къеуэу щIидзащ, Ӏуэху гузэвэгъуэ дыдэ къызэрыхъуар 
къызгурыӀуэу. Унэм сыкъыщӀыхьэжамэ, папэ щыӀэж-
къым. Сервантым тетт дунейм ехыжыным ипэ дачэм 
къыздрихыу ди анэм къыхуихьа пион плъыжьыфэ 
Ӏэрамэр…

Ди анэр илъэс 90-кIэ псэуащ. Иужьрей илъэсхэм 
нэхъ гъейшей хъури, пIэм хэгъуэлъхьат. Ар зэзэмызэ 
шэнтиуэм итӀысхьэти, уафэм хуэдэу нащхъуэ и нитӀым-
кӀэ защимыгъэнщIу еплът пэш псом зи мэ гуакӀуэр щӀэз 
хъуа, си пщыпхъум ПсэукӀэ-Дахэ къыздрихыу къытхуи-
хьа пион хужь Ӏэрамэм», — игу къегъэкӀыж Фатимэ.

Еджагъэшхуэ-педагог, РСФСР-м и журналистхэм я 
Союзым хэта, УФ-м и цӀыхубэ щIэнгъуазэм и отличник, 
педагогическэ, социальнэ щӀэныгъэхэмкӀэ Академием и 
академик Акъбащ Александр щӀэныгъэ, щӀэныгъэ-
методическэ лэжьыгъэ 30-м нэс къыдигъэкӀащ. И лэ-
жьыгъэ нэхъыщхьэхэм ящыщщ «Интернациональное и 
патриотическое воспитание старшеклассников» (Черкесск, 
1972), «Отражение народной педагогики в литературе» 
(Черкесск, 1994), «Родная речь для 3-го класса на ка-
бардинско-черкесском языке» (учебник, Налшык. 1965), 
«Искусство учить» (Черкесск, 1995) жыхуиӀэхэр.

Къэралри, ди республикэри, щалъхуа къуажэри зэ-
рыгушхуэ Акъбащ Александр и цӀэр дунейм къытенащ, 
и щӀэблэм, и ӀуэхущӀафэ къызэринэкӀахэм я гъусэу. Абы 
и фэеплъ нэхур и бынхэм я мызакъуэу, ар зыцӀыхуу 
щытахэм яхъумэ.

В Карачаево-Черкесии объявлен набор в элитное добровольческое интернацио-
нальное подразделение «Домбай».

Подразделение «Домбай» – это особые условия службы по контракту для мужчин 
от 18 до 55 лет:

- срочный контракт от 6 до 12 месяцев без автоматических продлений;
- единовременные денежные выплаты и достойная заработная плата;
- современное обмундирование;
- статус ветерана и все льготы по окончании контракта;
- сохранение основного рабочего места на период прохождения службы в добро-

вольческом подразделении.
Подразделение «ДОМБАЙ» будет действовать в составе прославленной бригады 

«ТЕРЕК».
Подробнее по адресу: Штаб общественной поддержки Карачаево-Черкесии,  

г. Черкесск, ул. Кооперативная 6 (2 этаж) или по тел. 8 918 712 00 23. (Звонки 
принимаются в будни с 09.00 до 18.00)

Стать частью братства «Домбай» - значит стать частью великой миссии!

СТАНЬ ПРИМЕРОМ ПАТРИОТИЗМА И ГОРДОСТИ 
для будущих поколений — выбери путь единства, братства и преданного 

служения Родине

Контракт къулыкъуСВО - псапащIэ

Ди республикэм щыщу СВО-м зи 
къулыкъур щезыхьэкI 34-нэ гвардей-
скэ мотострелковэ гуп щхьэхуэм хэт 
къулыкъущIэхэм папщIэ, Къэрэшей-
Черкесым автомобиль яутIыпщащ. 

Гулъытэ щхьэхуэкIэ къыхагъэщащ 
къулыкъум и лэжьыгъэр практическэ 
и лъэныкъуэкIэ къызэрызэрагъэпэ-
щым хэлъ бгъэдыхьэкIэхэм. Псалъэм 
папщIэ: телемедицинэ технологиехэр 
къэгъэсэбэпыным; гум епха узыфэ 
хьэлъэ дыдэ зыпкъырытхэр сыма-
джэщым кърашэлIэнымкIэ гъуэгур 
зэраухуэм, жылагъуэм технологие 
лъагэ зыхэлъ медицинэ щIэгъэкъуэн 
ягъэгъуэтыным.

«Ищхъэрэ Кавказым щыпсэухэм 
гу-лъынтхуэ бэз я лъэныкъуэкIэ 
узыншагъэ быдэ яIэныр - шэч зы-
хэмылъ ди къалэнщ, — къыхигъэщащ 
Евгений Владимирович илъэгъуар 
къипщытэжкIэрэ. — Дэ долъагъу 
фIагъ лъагэ зыхэлъ зыужьыныгъэ: 
республикэм игъэбелджыла планым 
тету и инфраструктурэр ирегъэфIа-
кIуэ, иджырей модулхэр еухуэ, купсэ-
хэм капитальнэ зэгъэзэхуэжыныгъэ-
хэр щрегъэкIуэкI. 

2026 гъэм бадзэуэгъуэм (июлым) и 27-м сыхьэтыр 11-00-м Черкесск къалэм аудиоконференц Iэмалым тету 
щекIуэкIынущ КъЧР-м и ЦIыхубэ ЗэIущIэм (Парламентым) и ебланэ зэхуэшэсыгъуэм и зимычэзу тIощIрэ етхуанэ 
пленар зэIущIэр. Абдеж щыхэплъэнущ «О внесении изменений в Закон Карачаево-Черкесской Республики «О    
республиканском бюджете Карачаево-Черкесской Республики на 2026 год и на плановый период 2027 и 2028 
годов» КъЧР-м и хабзэм и проектым (япэ еджэгъуэ), нэгъуэщI упщIэхэми.

ХъыбарегъащIэ

«Узыншагъэ  яIэныр  –  
ди  къалэнщ»  1

НобэкIэ ди къалэныр – оборудо-
ванэкIэ къызэрызэдгъэпэщым и 
мызакъуэу, инфаркт, инсультхэм деж 
щIыналъэ IэщIагъэрылажьэхэр зыуэ 
щыт федеральнэ бэзым дэлэжьэфын-
ращ, республикэм щыпсэу къэс езым 
и унэм щыIэжу зригъэIэзэфын папщIэ».

КъЧР-м узыншагъэр хъумэнымкIэ 
и министрым фIыщIэ ин яхуищIащ  
и лэжьэгъухэм, къазэрыхуеблэгъам, 
къабгъэдэкI чэнджэщхэмрэ эксперт 
щIэгъэкъуэнымрэ папщIэ:

«Мыпхуэдэ фIагъ лъагэ зыхэлъ 
чэнджэщхэм я фIыгъэкIэ, ди хэгъуэгу 
кардиологическэ къулыкъум и зыу-
жьыныгъэ унэтIыныгъэ лъэныкъуэ-
хэр щIыдегъэплъыкI, зыдегъэгъэзэ-
хуэж. Евгений Владимировичрэ абы и 
гупымрэ я щIэгъэкъуэным дэ сэбэп 
къытхуихьынущ ди лэжьыгъэм щы-
уагъэ хэдмыгъэхьэнымкIэ, псом хуэ-
мыдэу ди проектхэм зыщедгъэубгъу-
кIэ».

Къыщеблэгъа махуэм зэIущIэ-
зэпсэлъэныгъэ убгъуа КъЧР-м узын-
шагъэр хъумэнымкIэ и Министерст-
вэм щрагъэкIуэкIащ, министрыр я 
пашэу.

Федеральнэ хьэщIэхэр къыщIе-
блэгъам и къэпщытэжыныгъэ нэ-
хъыщхьэу щытащ ди республикэм 
узыншагъэр хъумэным и лэжьакIуэ-
хэм я Профсоюзым дащIа лъэны-
къуитI зэгурыIуэныгъэр, абы Iэпэ 
зэрызэдыщIадзар. Дэфтэрым щIегъэ-
быдэ лъэныкъуитIми яхь жэуаплы-
гъэр медицинэм и лэжьакIуэхэм я 
социальнэ-гуащIэдэкI хуитыныгъэ-
хэр хъумэнымкIэ, лэжьапIэ IэнатIэм 
щытыкIэфIхэр къыщызэгъэпэщы-
нымкIэ.

Коллегием и зэIущIэм зи гугъу 
щащIа Iуэхугъуэхэр къыхалъытэкIэ-
рэ, дяпэкIэ зытелэжьэну планыр 
ягъэбелджылащ. Ар нэхъыщхьэу зы-
хуэгъэзар хэгъуэгум щыпсэухэм фIагъ 
лъагэ зыхэлъ медицинэ дэIэпыкъу-
ныгъэ ягъэгъуэтынымрэ сыт хуэдэ 
хуэIухуэщIэми лъэIэсыфу гъэпсыным-
рэщ.

Зыгъэхьэзырар 
АБИДОКЪУЭ Люсанэщ

Техникэр  хуаутIыпщащ

МЫ ГЪЭМ къэрал экзаменхэр 
Къэрэшей-Черкесым щатащ еджа-
кIуэ мини 2-м нэблагъэм. Нэры-
бгийм балли 100 къахьащ. Ны-
бжьыщIэ 429-м гъэлъэгъуэныгъэфI-
хэр яIэщ, абыхэм я баллхэр 81-м 
къыщыщIедзэри 99-м щеух. 

«Экзамен тынымкIэ рекорд гъэувы-
ным къинэмыщIауэ, фIыкIэ узыгъэ-
гугъэщ предмет зыбжанэмкIэ ику ит 
баллыр зыхэпщIэу мы гъэм зэрыхэ-
хъуар: биологиемкIэ, инджылызы-
бзэмкIэ, географиемкIэ, информатикэм-
кIэ, литературэмкIэ, профильнэ ма-
тематикэмрэ физикэмрэкIэ. Ар псо-
ми ди фIыщIэу солъытэ: экзамен 
зыта цIыкIухэми, абыхэм я унэтIа-
кIуэ губзыгъэхэми, къыхэзгъэщынщи, 
курыт еджапIэхэр зэманым декIуу, 
еджапIэ Iуэхухэр тыншу зэкIэлъы-
кIуэу гъэпсынымкIэ, еджакIуэхэм ятт 
щIэныгъэм и фIагъыр къэIэтыным-
кIэ дымыувыIэу лэжьыгъэшхуэ зэ-
рызэфIэтхми», — щитхащ МАКС-м 
ди хэгъуэгум и Iэтащхьэм.   

Иужьрей илъэсхэм, хабзэ зэры-
хъуащи, дрогуфIэ еджапIэм къыщIэкI-
хэм физико-есэп предметхэм япха 
экзаменхэр куэдым ятмэ нэхъ зэра-
фIэфIым. ГуащIэдэкI утыкур зыщIэуп-
щIэ, зыхуэныкъуэ инженер, ухуакIуэ, 
хъыбарегъащIэ технологие лъэны-
къуэгъазэхэм ирилэжьэнухэр къызэ-
рыунэхум апхуэдэ щытыкIэм арэзы 
къещI. МащIэкъым еджапIэр къэзыух-
хэм мэкъумэш хъызмэтым, туризмэм 
хуеджэну таучэл зыщIу яхэтхэри.   

Курыт еджапIэр къызэзынэкIа-
хэм иджы къапэщылъыр зыщ — гур 
зыгъэпIейтей, зыгъэгушхуэ Iуэхур — 
ищхьэ еджапIэм щIэтIысхьэнырщ. А 
лэжьыгъэр егъэджэныгъэ IуэхущIа-
пIэхэм иджыпсту жыджэру щрагъэ-

кIуэкI. Гуапэщ плъагъуну ди щIалэ-
гъуалэм гурыхуэу иджырей цифро-
вой Iэмалхэр къызэрагъэIэрыхуэр, 
сытми хэзагъэу, еджэным хуэгъэза-
уэ сытри я нэIэ щIэту зэрыщытыр. 

Къэрэшей-Черкесым и курыт еджа-
пIэхэр къэзыухахэм мы зэманым Гос-
услуги порталымкIэ тхылъ 580-рэ 
ирагъэхьащ «Поступление в вуз  
онлайн» жыхуиIэ Iэмалыр къагъэщ-
хьэпэри. Абы и бжыгъэм махуэ къэ-
си зехъуэж. 

Балигъ гъащIэм лъэ махуэ хачэну, 
ищхьэ еджапIэм ехъулIэныгъэхэр щаIэ-
ным я къару пэлъэщыну къыщIигъэкI 
ди щIалэгъуалэр! 

Зыгъэхьэзырар 
АБЫКЪУ Къамырзэщ

Егъэджэныгъэ

Ищхьэ  еджапIэхэм  
зыхуагъэхьэзыр

Къэрэшей-Черкес Республикэм къыщIигъэкIа хьэпшыпу 
хэгъуэгум адэкIэ иунэтIам, илэжьамрэ хуэIухуэщIэу зэ-
фIихамрэ я уасэр сом мелард 33,5-рэ хъуащ. Ар, нэгъабэ 
и апхуэдэ пIалъэм елъытауэ, процент 14,2-кIэ нэхъы-
бэщ икIи абы къегъэлъагъуэ республикэм и Iуэху-
щIапIэхэр зэпIэзэрыту зэрылажьэр, промышленнэ хъыз-
мэтым зэрызиужьыр. 

ЕхъулIэныгъэфIхэр яIэщ елэжь (обрабатывающая) 
промышленностым. ЕрыскъыхэкIыу, псыхэкIыу, щэкIхэ-
кIыу, химие хьэпшыпу, хьэфэ, пластмасс хьэпшыпу рес-
публикэм и IуэхущIапIэхэм нэхъыбэ къыщIагъэкIащ. 

Промышленностыр республикэм и экономикэм и 
къудамэ нэхъыщхьэхэм ящыщщ. Нобэ промышленнэ 
къудамэм пхегъэкI инвестицэ проект 12. Ахэр зэхьэлIар 
цым елэжьын, ухуэныгъэм къыщагъэсэбэп пкъыгъуэ-
хэр къыщIэгъэкIын, санитар-зэрызагъэкъабзэ хьэпшып-
хэр, протезхэм халъхьэну, технологиещIэхэм тету къа-
гъэщIа пкъыгъуэхэр къэгъэщIынращ. 

Инвестицэ проектхэр щыпхагъэкI промышленность 
псынщIэми, станок ухуэныгъэми, щIыщIагъ хъугъуэ-
фIыгъуэхэр къыщIэхынми. Инвестицэ проектхэр пхыгъэ-
кIыным къыхуагъэсэбэп республикэ бюджетым къыхэ-
кIыу, абы щIагъуж промышленностым и зыужьыны-
гъэмкIэ хэгъуэгу фондым къыхэхари.

КъЧР-м и Iэтащхьэмрэ и 
Правительствэмрэ я пресс-къулыкъу

Промышленностым 
зрагъэужь

Инвестицэ проектхэр

ИщхьэкIэ къэхьа бжыгъэфIхэм хуэкIуащ физкульту-
рэмрэ спортымрэ КъЧР-р зэрызыщиужьым и фIыщIэкIэ. 

«Илъэс къэс Къэрэшей-Черкесым деж хохъуэ физ-
культурэмрэ спортымрэ пыщIахэм я бжыгъэр, аращи, 
дэ ди къалэнщ ахэр зыхуэныкъуэну псомкIи къызэдгъэ-
пэщыну. Ар ди мурадуи иужьрей илъэс 15-м ди хэгъуэ-
гум и щIыпIэ зэхуэмыдэхэм щыдухуащ икIи къыщы-
зэIутхащ спорт утыкуи 150-м щIигъу. Ноби пыдощэ иджы-
рей спорт зыпсыхьыпIэхэр щIын, инфраструктурэр къэ-
гъэщIэрэщIэжын, утыкущIэхэр къызэIухын, физкульту-
рэм сабийхэмрэ щIалэгъуалэмрэ къыхэшэн Iуэхугъуэм.   

ПсэукIэ узыншэр — ар спорт къудейкъым, атIэ, япэ-
рауэ, уи узыншагъэм, уи гъащIэм и фIагъымрэ уи къэ-
кIуэнумрэ жэуаплыгъэ уиIэу узэрыбгъэдыхьэщ.  АдэкIи 
тхузэфIэкI къэдмыгъанэу делэжьынущ Къэрэшей-Черке-
сым щыпсэу дэтхэнэ зыми апхуэдэ псэукIэ узыншэ 
егъэгъуэтыным», — къыхигъэщащ хэгъуэгум и Iэта-
щхьэм. 

ЛЫХЬ Тимур

Спорт инфраструктурэ

Урысейм узыншагъэр хъумэнымкIэ и Министерст-
вэм къызэритымкIэ, ди республикэр 2026 гъэм и япэ 
илъэс ныкъуэм зыкъигъэлъэгъуащ псэукIэ узыншэм 
тет цIыху нэхъыбэ зыщыпсэу хэгъуэгуу, икIи, гуапэ 
зэрыхъущи, ар хабжащ мы зэманым а IуэхумкIэ паша-
гъэр зыIыгъ щIыналъэхэм. Республикэм деж а гъэ-
гъуэлъэныгъэр нэсащ процент 27-м. 

ПсэукIэ 
узыншэр  —  псоми

Фигу къэдгъэкIыжын-
щи, а штабым и лэжьыгъэр 
къызэрегъэпэщ КъЧР-м и 
Iэтащхьэ Темрезов Рэшид 
къихьа унафэм тету.

«Буханкэ» - кIэ зэджэ 
УАЗ-452 автомобилыр зы-
Iэрагъыхьащ икIи фрон-
тым яутIыпщащ «Черкесск-
стром» IуэхущIапIэм и дэIэ-
пыкъуныгъэшхуэ хэлъу. 

ЩIыдэлъху автопромым 
и АЗ-452 техникэм СВО-м 
деж зыкъыщигъэлъэгъуащ 
дзыхь зыхуэпщI хъун тран-
спорту, щIыпIэ хьэлъэхэр 
къызэзынэкIыфу, зыгуэр 
къыщыщIами, щIэх зэбгъэ-
зэхуэжыфу.

Бригадэм машинэр къи-
гъэсэбэпынущ я къулыкъу 
зауэ къалэнхэр гъэзэщIэн 
папщIэ, къулыкъущIэхэр, я 
хьэпшыпхэр, Iэмэпсымэхэр 
гъэIэпхъуэнымкIэ.

КъЧР-м и Iэтащхьэмрэ
и Правительствэмрэ 

я пресс-къулыкъу

Техникэр утIыпщынымкIэ лэжьыгъэр 
къызэрагъэпэщащ къулыкъущIэхэмрэ абы-
хэм я унагъуэхэмрэ защIэгъэкъуэнымкIэ 
Зыуэ щыт республикэ штабым и лэжьы-
гъэм ипкъ иту. 

Узыншагъэр хъумэным

